
 During the presentation of the topic, the future plans and goals of the countries 

were also studied, not only on achievements and shortcomings. 

Абстрактный  

 В данной статье проводится последовательный анализ возможностей, 

действий и налоговых льгот, созданных для иностранных инвесторов в странах 

мира, его недостатков и перспектив развития, а также планов на будущее в этой 

области.  На примере наших развитых стран были проанализированы налоговые 

льготы этих зарубежных стран для инвесторов.  Мы проанализировали налоговые 

льготы в случае Великобритании и Японии, которые считаются развитыми странами.  

В ходе этого анализа были последовательно проанализированы недостатки этих 

стран и их достижения, раскрыты причины этих достижений, действия различных 

данных и статистических таблиц, и в то же время вопросы внедрения и усвоения 

достижений этих стран. В Республике Узбекистан.  При изучении и анализе 

цитируемой темы широко использовались мнения зарубежных ученых, зарубежное 

законодательство, статьи.  Также приводятся ссылки из других источников для более 

подробного освещения темы.  В статье также исследуются и даются сведения о 

возможностях создания различных льгот для иностранных инвесторов, создания 

налоговых льгот и свободных экономических зон, специализирующихся на 

налоговых льготах. 

 В ходе презентации темы также были изучены дальнейшие планы и цели 

стран, не только по достижениям и недостаткам. 

Kalit soʻzlar: soliq imtiyozlari , SEIS, JETRO, KO’K, erkin iqtisodiy zona,  NISA, 

investitsiya, logistika, axborot va kommunikatsiya. 

Har bir davlatda soliqlar mavjud bu soliqlar mamlakatni moliyalashtirish, 

rivojlantirish, fuqarolarni ijtimoiy himoya qilish va boshqa turli xil maqsadlarda ishlatiladi. 

Har bir mamlakatda koʻplab soliq turlari mavjud. Bu soliqlar fuqarolarning qaysi sohada 

faoliyat yuritishi, uning maqomidan kelib chiqib undiriladi. Soliqlarni undirishda davlatlar 

baʼzi bir qiyinchiliklarga duch keladilar. Birinchidan, barcha ishlaydigan fuqarolar ham 

rasmiy ishda ishlamasdan, oylik maoshini ogʻzaki asosda kelishib olishadi va bu orqali 

daromad soligʻini toʻlashmaydi. Baʼzi korxonalarda esa “qora hujjatlar” yuritilib, unda 

oylik ish haqlari amaldagi berilayotgan summadan kam koʻrsatilib, soliqlardan qochiladi. 

Ikkinchidan, mamlakat boʻylab turli xil noqonuniy va davlat roʻyxatidan o'tmagan korxona 

va tashkilotlar mavjud boʻlib, ular soliq toʻlamasdan daromad olishadi va bu orqali juda 

koʻp davlatga berilishi kerak boʻlgan summalar toʻlanmasdan qoladi. Baʼzi hollarda esa 

fuqarolar rasmiy davlatga soliq toʻlaydigan katta doʻkonlar va bozorlarga bormasdan 

kichik va norasmiydoʻkonlardan savdo qilishadi va bu esa davlatning soliq siyosatiga putur 

yetkazadi, buning natijasida tadbirkor har bir sotgan mahsulotidan koʻproq foyda koʻradi. 

Fuqarolarga esa shaxsan buning yomon joyi yoʻq ammo, bu soliq pullari davlat tomonidan 

ularning ijtimoiy taʼminoti va iqtisodiy rivojlanishiga sarflanishi haqida oʻylab ham 

koʻrishmaydi va hattoki bu rasmiy bozorlardan olingan narsalardan ularga soliq bonuslari 

haqida ham oʻylashmaydi. Uchinchidan, davlat oʻzining iqtisodiyoti va siyosatini 

yuksaltirish maqsadida chet ellik investorlarga turli xil soliq imtiyozlari beradi va bojxona 

toʻlovlaridan ozod qiladi. Investorlar uchun soliq imtiyozlari borasida ham turli 

dunyoqarash va fikrlash mavjud. Baʼzi iqtisodchilar bu kabi harakatlarni qoʻllab-

quvvatlaydi va bu kabi harakatlar davlat iqtisodi va rivojiga katta hissa qoʻshishiga 

ishonishadi. Bunda ular chet ellik tadbirkorlarga soliqlar kamaytiradi va amaliy yordamlar 

koʻrsatishyoʻllari bilan ularni jalb qilishga harakat qiladilar. Ammo bu kabi harakatlar 

doimo natija beravermagan. Bundan tashqari koʻpgina fikrlarga koʻra, asosan soliq 

imtiyozlari investorlarni jalb qilish uchun yagona yoʻl emas, sarmoyadorlar sarmoya 

kiritayotgan davlatining boshqa koʻplab omillariga jumladan, iqtisodiyoti, siyosiy 

barqarorlik yoki demokratik shaffoflik, logistika jihatdan joylashuv va aholiga qarab ham 

baholashadi. Shu sababdan, soliq  joriy etilishining oʻzigina sarmoyadorlarni jalb qilmasligi 

ham mumkin[1] .Agarda ma’lum bir davlat hududida chet ellik shaxslar uchun soliqlar 

baland boʻlishi va imtiyozlar mavjud boʻlmasligi  va bu holat esa soliqlardan qochish 

uchun qonun buzilishlar holatlari kuzatilishi ehtimollari ham mavjud. Buning oldini olish 

uchun soliqlarning kamaytirish  yoki baʼzi imtiyozlarni berish bu kabi qonun buzilishlarning 

oldini olishga yordam bergan boʻlardi. Ammo soliq imtiyozlarining mavjudligi ham baʼzi 

hollarda investitsiyalarning oqimini koʻpaytirishga katta taʼsir koʻrsatadi. Endigi navbatda, 

biz investorlar uchun qulay soliq tizimi va foydali shart-sharoitlar yaratgan mamalakatlarni 

tahliliy muhokama qilamiz.  

 Hozirgi kunda dunyo mamlaktalari o’z iqtisodiyoti va ijtimoiy salohiyati oshirish 

maqsadida chet ellik investorlarga turli xil soliq va harakat imtiyozlarini joriy qiladi. Bu 

harakatlar esa mamlakatning biznes va ishlab chiqarish salohiyatini oshiradi. Hozirgi 

kunda dunyo mamalkatlari ichida buyuk Britaniya o’z hududida biznes sohasi va davlatga 

investorlarni jalb qilish uchun katta harakatlar amalga oshirmoqda va shu sababli hozirgi 

kunda biznes olib borish uchun juda qulay mamlakatlardan biriga aylanib turibdi.  

Britaniya o’z hududida investorlar uchun qulay  imtiyozlar sharoitlarini yaratgan.  Bu 

sharoitlar asosida investorlar oqimi ham kengaygan. Bundan yuqori sarmoyadorlarning 

oqimiga mamlakatdagi yuqori demokratik erkinliklar, yaxshi siyosiy vaziyat, qulay logistik 

imkoniyatlarni misol qilsak bo’ladi.  Chunki yuqorida aytib o’tganimizdek investorlar 

uchun faqatgina soliq imtiyozlari muhim emas balki, ushbu davlatning siyosiy tuzumi, 

joylashgan hududi va boshqa imkoniyatlariga ham e’tibor beriladi. Investorlar investitsiya 

kiritayotgan mamlakatdagi biznes faoliyatining kafolatiga, ertangi kunining ishonchliliga 

qarab pul tikishadi. Shu sababli davlatlar soliq imtiyozlariga va investitsiyaning kafolatini 

ta’minlashga harakat qiladi. Chunki, investitsiya shu mamlakat kelajagining rivoji va 

fuqarolarining farovonligi uchun amal qiladi.  

Hozirgi kunda Britaniyada investorlar uchun asosan investorlar foyda olishi mummin 

bo’lgan ikki xil sxemalar mavjud; Enterprise  [EIS- korxona investitsiya tizimi] va Seed 

Inteprise Investment Scheme [SEIS- urug’lik korxonalarining investitsiya tizimi].  

Korxona investitsiya tizimi[EIS] 

Ushbu tizim Britaniyada 1994-yilda tashkil qilingan  bu soliq tizimi yangi tashkil 

qilingan va korxona va kompaniyalrni qoʻllab quvvatlash va amaliy yordam koʻrsatish kabi  

asosiy maqsadlarni oʻz oldiga maqsad qilib qoʻygan. Ushbu tizimga koʻra, investitsiya 

kiritgan sarmoyador birinchi yildanoq daromad soligʻining aksiyalar qiymatiga binoan 30 

foiz miqdorida soliqlardan yengilliklar ega boʻlgan [2] . IES lar investorlar uchun birinchi 

yilgi investitsiyalari uchun 30 foizgacha berilgan imtiyozlari o’z davri uchun juda kattta 

imtiyoz hisoblangan.  Agarda ushbu holatda investorlar 1 million funt  sterling miqdorida 

investitsiya kiritadigan bo’lsalar, ushbu holada kompaniya yuqori texnologiya va yuqori 

bilim talab qilinadigan kompaniya bo’lsa,  yuqoridagi 30 foizlik soliq imtiyozlari yarim 

baravargacha ko’tarilishi ham mumkin, bu qoida esa katta miqdordagi investitsiyalar va 

yuqori texnologik kompaniyalarni Britaniya bozoriga kirishi qulay va daromadli sohaga 

aylantirdi. 

Korxona investitsiyalari sxemasi va Urugʻlik kompaniyalarining investitsiya tizimi  va 

ijtimoiy investitsiyalar uchun soliq imtiyozlari toʻgʻrisidagi 2018 yil may  oyida tuzilgan 

investitsiya mablagʻlarini qoʻlga kiritgan sohalar haqida statistika va tahliliy maʼlumotlar 

keltirilib oʻtilgan. 

Korxona investitsiyalari sxemasi 

   EIS tatbiq qilingan 1994-yildan beri 2016-2017-yilga qadar 27 905 ta korxona 

chet el sarmoyasini olgan va bu mablagʻlar 18 milliard funt   qilgan; 

 2016-2017-yillarga kelib esa 3 470 ta korxona sarmoyalarga ega chiqqan va 

kiritilgan mablagʻlarning jami 1.797 milliard funt sterlingga yetadi; 

   2015-2016 yillarda esa  3545 ta kompaniya 1.954 milliard funt sterling 

mablagʻlarni 0oʻz rivoji hisobida qabul qilgan; 

  2016-17 yillarda axborot va kommunikatsiya sohasidagi kompaniyalar EIS tizimi 

boʻyicha 669 million funt sterling miqdorida investitsiyani oʻzlashtirgan va bu 

koʻrsatgichlar ushbu yildagi sarmoyalarning 37 foizini oʻz ichiga oladi *3+.  

Bu davrdagi tashkil qilingan korxonalarning 67 foizi London va Janubi-Sharqiy 

hududlarda tashkil qilingan. Bundan ko‘rinadiki ushbu hududlar biznes qilish uchun qulay 

va shu sababli investorlarni  shu hududlar koʻproq jalb qilgan. Yuqorida berilgan hisobotga  

EIS  ishga tushgan davrdan boshlab yangi tashkil qilingan korxonalar deyarli 28 mingtani 

tashkil qilganligini kuzatishimiz mumkin. Bu raqamlar juda katta raqamlardir va birgina 

shu raqamlarga tayanib EIS orqali koʻplab korxonalar tashkil topgani, mamlakat 

iqtisodiyotiga katta hissa qoʻshilganligini bilib olishimiz mumkin.  

Quyidagi beriladigan a jadvalga koʻra 1994-1994-yildan 2016-2017-yilgacha EIS tizimi 

boʻyicha qabul qilingan sarmoya miqdorlarini koʻrishimiz mumkin  

                                      

 

 

                                                Keltirilgan raqamlar funt sterling miqdorida keltirilgan. 

Endigi beriladigan b jadvalga koʻra, 1993-1994-yildan 2016-2017-yillar oraligʻidagi 

har yilgi sarmoya kiritilgan korxonalar raqami keltirilgan. 

 

 

 Yuqoridagi berilgan grafiklarga koʻra, EIS tizimi  davlat iqtisodiga katta hissa 

qoʻshgan. Natijalar 2010 yildan boshlab muttasil koʻtarilib borgan. 2016-2017-yillada 

investitsiyalar miqdori biroz pastlagan boʻlishiga qaramasdan, natijalar iqtisodiy oʻsishni  

ta’minlab bera olishini koʻrishimiz mumkin. 

Britaniya soliq imtiyozlari tizimida yana bir tizim boʻlib, u ham oʻziga xos afzalliklarga 

ega. Seed Enterprise Investment Scheme, yoki SEIS tizimi ham mavjud boʻlib, u 2012-

yilda hukumat tomonidan Britaniyada soliq toʻlaydigan subyektlar uchun dastlabki 

bosqichda tashkil qilingan korxonalarga sarmoya kiritish uchun  ragʻbat  sifatida tashkil 

qilingan [4]. SEIS oʻzining tarkibiga soliq imtiyozlari, kompaniya aksiyalariga ega chiqish, 

soliqlarni toʻlashni bir yil oldinga yoki bir yil keyinga toʻlash va boshqa imtiyozlarni qamrab 

oladi. SEIS EIS ga qaraganda  kattaroq kompaniyalarni oʻz ichiga oladi. EIS soliq tizimi ham 

yangi korxonalarni qoʻllab quvvatlashga qaratilgan va imtiyozlari EIS ga qaraganda 

nisbatan koʻproq. SEISga munosib boʻlish uchun investorlar individual ravishga tegishli 

organga murojaat qilishi va agarda osha kompaniya loyiq deb topilsa unga SEIS imtiyozlari 

beriladi, agarda unga loyiq deb topilmasa investorlar imtiyozsiz qolishlari mumkin.  

SEISga ega chiqish uchun quyida bir qancha davlat tomonidan qoʻyilgan talablar 

keltirilgan.  

 Korxona yoki kompaniya ishchilari 25 tadan koʻp boʻlmasligi; 

 Kompaniya yoki korxonaning yalpi aktivlarining miqdori 200 000 funt sterling 

ortiq boʻlmasligi; 

 Korxona yoki kompaniya SEIS boʻyicha 150 000 mingdan koʻp sarmoya olmagan 

boʻlishligi lozim boʻlgan [5]. 

Investorlarning soliq imtiyozlari 50 foizgacha yetishi mumkin. Bu degani agarda siz 

SEIS boʻyicha 100 ming funt sterling sarmoya qilgan boʻlsangiz 50 ming funt imtiyoz 

olishingiz mumkin degani, agarda siz qayta investitsiyasi muvaffaqiyatli amalga 

oshirsangiz 50 foizlik imtiyozga 14 foizlik imtiyoz qoʻshiladi va natijada sizning soliq 

imtiyozlaringiz 64 foizli natijaga yetadi. Bu qoida esa sarmoyadorlarni bitta sarmoya bilan 

cheklanmasdan va qayta sarmoya kiritishga undaydi va rivojlanishni ham taʼminlaydi.  

SEIS boʻyicha investorlarga ham ba'zi cheklovlar oʻrnatilgan boʻlib, ular 

quyidagilardan iborat; 

 Siz sarmoya kiritgan korxonaga 100 ming funt sterlingdan ortiq sarmoya 

kiritishingiz mumkin emas; 

 Siz oʻzingiz sarmoya kiritgan  kompaniyaga xodim, taʼsischisi, menedjer va boshqa 

holatlar bilan aloqador  boʻla olmaysiz; 

 Siz investitsiya kiritgan korxonangizning faqatgina 30 foizlik ulushiga ega 

chiqishingiz mumkin; 

 Kompaniya aktivlariga faqatgina 3 yilgacha oʻzingizda saqlab qolishingiz mumkin. 

Yuqorida keltirilgan baʼzi cheklovlar investorlar uchun cheklov sifatida qabul qilinishi 

mumkin ammo, bu kabi cheklovlar davlatning oʻz bozorini himoya qilish, kompaniya 

boshqaruvini mahalliylashtirishni tezlashtirish uchun qilingan toʻgʻri va oqilona 

harakatlardir.  

2016-2017-yillarda SEIS tizimi orqali 2260 ta korxona moliyalashtirgan. Tizim orqali 

175 million funt sterling miqdorida investitsiyalar oʻzlashtirilgan. Ammo ushbu natijalar 

2015-2016-yillardagi natijalardan biroz past hisoblanadi. Ushbu yillarda 2405 korxona 

jami hisobda 182 million funt sterling mablagʻ yigʻgan. Bu mablagʻ va natijalar kelgusida 

yuqorilashi ehtimoli katta chunki rivojlanishlar davomiy tarzda amalga oshirilmoqda 

[6]. 2016-2017-yillarda ushbu kompaniyalarning ichidan 1700 dan koʻprogʻi ilk marotaba 

SEIS tizimi boʻyicha daromad oldi, buning natijasida esa kompaniyalar 148 million funt 

sarmoya olishdi. Sarmoyalar asosan London va Janubi-Sharqiy hududlarga toʻgʻri keladi, 

2016-2017-yillardagi investitsiyalarning 63 foizini ushbu hududlardagi kompaniyalar 

olgan. Investitsiyalarning asosiy 1ismi axborot va kommunikatsiya texnologiyalariga 

yoʻnaltirilmoqda. Birgina 2016-2017-yillard SEIS boʻyicha sarmoyalarning 39%i ushbu 

sohaga yoʻnaltirilgan, bu raqamlar esa 68 million funtni tashkil etadi.  

Quyidagi jadvalda 2016-2017-yillarda qaysi sohaga sarmoyalar kiritilganligi keltirilib 

qoʻyilgan: 

Yuqoridagi berilgan grafikga binoan, SEIS tizimi boʻyicha ham EIS tizimidagi  kabi 

axborot va kommunikatsiya texnologiyalariga kiritiladigan sarmoyalarning miqdori boshqa 

sohalarga nisbatan koʻproq hisoblanadi.  

Oʻzbekistonda ham chet el investorlari uchun turli imtiyozlar belgilangan. Misol 

uchun, Toʻgʻridan-toʻgʻri xususiy xorijiy investitsiyalarni jalb etishni ragʻbatlantirish 

borasidagi qoʻshimcha chora-tadbirlar toʻgʻrisidagi prezident farmoniga koʻra; 

 300 ming AQSh dollaridan 3 milliongacha boʻlgan summaga 3 yil muddatgacha; 

 3 million AQSh dollardan ortiq va 10 milliongacha boʻlgan summaga 5 yil 

muddatgacha; 

 10 million AQSh dollaridan ortiq boʻlgan summalar va esa 7 yil muddatgacha soliq 

imtiyozlari berilishi belgilangan [7].  

 Ammo, Oʻzbekiston qonunchiligiga binoan Buyuk Britaniyadagi kabi imtiyozli soliq 

tizimlari mavjud emas, iqtisodiy holatlar ham qoniqarli darajada ham emas. Oʻzbekiston 

agarda Britaniyaning tajribasi qoʻllasa, bu albatta juda yaxshi natija berishi mumkin. 

Agarda chet el sarmoyasi uchun aniq tartibdagi va aniq belgilangan soliq imtiyozlari aniq 

ishlab chiqilsa va turli dasturlar tatbiq qilinsa, investitsiya oqimlarini yanada 

takomillashtira olishi mumkin. 

Dunyo davlatlari doirasida investorlarga yaratilgan imtiyozlar boʻyicha Osiyo 

davlatlari ham ancha qulay boʻlgan soliq imtiyozlarini taklif qilishadi. Bunday davlatlardan 

biri rivojlangan, dunyoning uchinchi iqtisodi hisoblangan Yaponiyadir. Yaponiyada 

yaratilgan sarmoyalar uchun qulay takliflar va imtiyozlar, ilgʻor texnologiyalarni qoʻllab 

quvvatlash, ularga katta mablagʻlar ajratish, yaxshi tashkil qilingan soliq siyosati, 

demokratik jamiyat va korrupsiya darajasining pastligi, 130 millionga yaqin isteʼmolchilar, 

qulay logistik joylashuv investorlarni Yaponiya bozoriga kirishga undaydi. 

Yaponiya iqtisodiyoti ancha yillardan buyon barqaror rivojlanish tendensiyasi va ega 

Jahon bankining 2021-yilgi maʼlumotlarigakoʻra Yaponiya 5 trillion AQSh dollarlik YAIMga 

ega va bu dunyo boʻyicha AQSh va Xitoydan keyingi natijadir [8] .  Yaponiyaning 2017-

yildagi tashqi toʻgʻridan toʻgʻri sarmoyalari 10 milliard dollarni tashkil qilgan. Bu natija 

YAIMga va boshqa davlatlarga nisbatan ancha sust harakatlarning omili hisoblanadi. 

Hattoki BMT Yaponiyani 2017-yilga eng koʻp sarmoya kiritiladigan davlatlar 20 qatoridan 

ham chiqarib yubordi. Bu holatlar sarmoya kiritilishiga nisbatan e’tiborning  kamayishi va 

qonunchilikdagi imtiyozlarning kamligi bilan izohlanadi. 2007-2008-yillarda Yaponiya 

rekord darajadagi investitsiyalarni qabul qilib oldi ammo, 2008-yildagi inqirozdan soʻng 

esa investitsiya miqdori sezilarli darajada kamaydi. Yaponiyada faoliyat olib borayotgan 

kompaniyalar turli toʻsiqlarga ham duch kelishadi. Ularning fikriga koʻra, biznes uchun 

boʻlgan yuqori harajatlar, qatʼiy litsenziyalash tartibi, yuqori soliq stavkalari va tartibga 

solish tizimlari ogʻirligidan aziyat chekishadi. Qo‘shimchasiga madaniyat umuman 

boshqaligi va tilning ogʻirligi ham ularga qiyinchiliklar tugʻdiradi *9+ . Ushbu belgilar esa 

sarmoyadorlarning harakatlarini cheklaydigan va qiyinchilik tugʻdiradigan omillardir. 

Ushbu harakatlardan soʻng Yaponiya iqtisodiyotni jadal rivojlantirishga kirishdi, 

investitsiyalarni qoʻllab quvvatlash uchun harakatlarni amalga oshirdi. Ushbu 

harakatlardan soʻng 2018-yilning oʻzidayoqyillik iqtisodiyot miqdori 6 trillion dollardan 

oshdi. Ushbu raqamlar orasida albatta investitsiyalar ham katta rol oʻynaydi.  

JETRO tashkiloti Yaponiyaning tashqi tashqi savdo tashkiloti hisoblanib, Yaponiyaga 

investitsiya kiritish va olib kelish bilan ham shugʻullanadi. Bu tashkilot Amerika va Yevropa 

davlatlarida Yaponiyadagi imkoniyatlar va investorlarga beriladigan imkoniyat va 

imtiyozlarni tanishtiradi va investitsiyalarni jalb etishga masʼuldir.  Yaponiyada 

iqtisodining asosiy qismini KO’K(kichik va oʻrta korxonalar)lartashkilot etadi. Ular 

Yaponiya boʻylab 3,5 milliontani tashkil etib, umumiy kompaniyalarning 99,7 foizini tashkil 

etadi. Ushbu  korxonalarga sarmoya kiritish usuli ham qulay tashkillashtirilgan va 

imtiyozlarga ega. KO’Kning ishlab chiqarishi uchun sarmoya kiritayotgan kompaniyalar 

maʼlum toifadagi texnika vositalari va vositalarini sotib olishi uchun imtiyozlar beriladi. 

Ular 30 foizlik amortizatsiya stavkasi yoki 7 foizlik soliq krediti, korporativ soliq 

majburiyatlarining 20 foizigacha boʻlgan miqdordagi soliqlardan ozod boʻlishi mumkin 

[10]. Yuqoridagi imtiyozlar esa sarmoyadorlarni KO’Klarga sarmoya kiritishni qulay qiladi 

va korxonalarning texnik jihatdan yangilanishiga ham olib keladi. Yaponiya ilgʻor 

texnologiyalarni ham qoʻllabquvvatlaydi.Yaponiyaning ilmiy-tadqiqot ishlari bo’yicha soliq 

imtiyozlari rejimi esa kompaniyaning korporativ solig’ini 6-14% gacha kamaytirishga 

imkon beradi [11]. Bu kabi imkoniyatlar ham investorlarni oʻziga jalb etadi. Shu sababli 

ham Yaponiyada ilgʻor texnologiyalar boʻyicha yangiliklar koʻp amalga oshiriladi va qoʻllab 

quvvatlanadi.  

 Yaponiyaning investorlarga yaratilgan afzalliklaridan biri bu erkin iqtisodiy 

zonalaridir. Shu kabi hududlar Yaponiyada 22 ta boʻlib, ular aeroportlar, vokzallar va 

portlar oldida joylashgan boʻlib, mahsulotni tashish, olib kelish, eksport qilish uchun qulay 

hududlarda tashkil qilingan. Bu zonalar turli ishlab chiqaril bosqichlari uchun imtiyozlar 

mavjud jumladan tashqi investorlar uchun quyidagi imtiyozlar mavjuddir; 

 Yaponiyaning erkin iqtisodiy zonalariga qoʻshilgan investorlar ishlab 

chiqarishdagi import qilinadigan maxsulotlari va reeksport qilinadigan tovarlar uchun 

tariflar oʻng 100 foizigacha va shu bilan birga ichki isteʼmol soliqlaridan 100 foizigacha  

 Omonatga iqtisodiy zonasida faoliyat yuritadigan kompaniyalr uchun esa 

olinadigan daromad soligʻining 30 foizi 10 yillik muddatga korporativ soliqlardan ozod 

qilinadi [12] .  

Bundan tashqari qoʻshimcha bir qancha imtiyozlar ham mavjud. Jumladan, past foiz 

miqdordagi kreditlar, koʻchmas mulk sotib olish va mulk soligʻidan ozod boʻlish va boshqa 

davlat mablagʻlari hisobidan turli xil imtiyozlarga ega chiqish kabi imtiyozlardir. Bu kabi 

imtiyozlar sanoat zonalariga chet el sarmoyalarini va tadbirkorlarini jalb etishini 

tezlashtiradi va iqtisodiy oʻsishga ham ijobiy taʼsir koʻrsatadi.  

Kelajakdagi rejalar. 

Yaponiyada NISA(NISA Nippon Individual Savings Account ) soliq tizimi mavjud 

boʻlib, Yaponiya moliya institutlarida   xorijiy investitsiyalarni 2042-yilgacha olingan 

daromadlaridan undiriladigan  soliqlardan ozod qilishni nazarda tutadi. 

Shuningdek Yaponiya bosh vaziri Kishida 2022-yildagi NewYork fond birjasida soʻzga 

chiqdi va unda mamlakatga investorlarni jalb qilish va bunda NewYork fond birjasi muhim 

rol oʻynashi haqida soʻz yuritdi. Uning taʼkidlashicha kelajakda Kishida shuningdek,  

Yaponiya boshlang'ich biznes uchun muhitni yaxshilash uchun soliq imtiyozlarini 

kengaytirishini aytdi [13] . Bu esa yangi tashkil etilayotgan KOʻKlar va kompaniyalar 

uchun sarmoya kiritishni yanada qulaylashtiradi.  

Chet el investorlarini jalb qilish va ularning sarmoyalarini oʻzlashtirish sohasidagi 

Yaponiyaning tajribasini Oʻzbekistonda ham joriy q ilish mamlakatning iqtisodiyotiga 

juda katta ijobiy taʼsir qilishi mumkin. Yaponiyadagi kabi tashqi savdo tashkiloti JETRO 

kabi tuzilma tashkil qilish va shu tashkilot investitsiya makonlarini topilish va 

investorlarni jalb qilish sohasida harakatlari olib borilishi Oʻzbekistonda ham katta 

natija berishi mumkin. Sanoat zonalarini koʻpaytirish va tashkil qilish ulardagi soliq, 

logistika qonunchilik sohasini ham takomillashtirish va unda Yaponiya tajribasini 

oʻzlashtirish ham davlatimizga ancha foyda boʻlishi  mumkin. 

Xulosa oʻrnida, ushbu maqolada chet el mamlakatlarida investorlar uchun yaratilgan 

soliq imtiyozlari haqida muhokama qilingan. Soliq imtiyozlari nima, uning maqsadi, 

vazifalari haqida soʻz yuritilgan. Soliq imtiyozlariga bogʻliq masalalar, soliq imtiyozlarini 

rivojiga hissa qoʻshadigan olmillar muhokama qilingan. Soliq imtiyozlarini hozirgi kundagi 

tendensiyasi, tariflarini Buyuk Britaniya va Yaponiyaning investorlar uchun yaratilgan soliq 



  Международный научный журнал                                               № 4 (100), часть 1 
«Новости образования: исследование в XXI веке»                         ноябрь, 2022 г 

929 
 
 

tizimlarini oʻrganish orqali tahlil qilingan. Ushbu maqola maʼlumot va mutaxassislarning 

fikri va dalillariga asoslangan va maqola oʻz sohasida oʻziga xos muhim jihatlarga ega. 

Birinchidan, maqolada investorlarni jalb qilish uchun soliq imtiyozlari bilan bir qatorda 

rivojlantirilishi lozim boʻlgan soha va harakatlar haqida muhokama qilingan, ushbu 

harakatlarni amalga oshirish orqali soliq imtiyozlari yanada foydaliroq boʻlishi, 

sarmoyadorlar uchun yanada foydali boʻlishi haqida tahlil qilingan. Ikkinchidan, tegishli 

davlatlardagi soliq tariflari va investorlarga berilgan imtiyozlar, ularning amal qilish 

muddatlari, darajalari, foydali va salbiy tomonlari muhokama qilingan.  Erkin iqtisodiy 

zonalar va ularning qulayligi va undagi imkoniyatlar hamuhokama qilingan. Uchinchidan, 

yuqorida keltirilgan soliq imtiyozlarini g istiqbollari va kelajagi, tegishli davlatlarning 

kelajakdagi rejalari shuningdek, chet el tajribasini Oʻzbekistonda ham joriy qilish 

oʻzlashtirish masalalari ham keng miqyosda tahlil qilingan. Ushbu maqola chet ellik 

investorlarga yaratilgan soliq imtiyozlari va ularni   qilish, ushbu sohani rivojlantirish 

uchun katta ahamiyatga egadir.  

XALQARO SUD ISHLARIDA  MUSTAQILLIK VA HOLISLIK 

 

Yoqubov Jasurbek Salimjon o’g’li 

Toshkent davlat yuridik unversiteti talabasi 

  

Annotatsiya 

Odil sudlovga bo'lgan huquqning elementlari sifatida qaraladi, sudning mustaqilligi 

va holisligi San'atda bevosita mustahkamlangan. Inson huquqlari va asosiy erkinliklarini 

himoya qilish to'g'risidagi konventsiyaning 6-moddasi, shuningdek, Inson huquqlari 

bo'yicha Evropa sudining sud amaliyotida sudning mustaqilligi va holisligini tushunishga 

bo'lgan yondashuvlarini tahlil qiladi. 

Kalit so'zlar: Adolatli sudlov huquqi; Inson huquqlari bo'yicha Yevropa sudi; Yevropa 

konventsiyasi; sud hokimiyatining mustaqilligi; sudning holisligi. 

Аннотация 

Рассмотренные как элементы права на справедливое судебное 

разбирательство независимость и беспристрастность суда прямо закреплены в ст. В 

статье 6 Конвенции о защите прав человека и основных свобод также 

анализируются подходы к пониманию судебной независимости и 

беспристрастности в судебной практике Европейского суда по правам человека. 

Ключевые слова: Право на справедливое судебное разбирательство; 

Европейский суд по правам человека; Европейская конвенция; независимость 

судебной власти; беспристрастность суда. 

Annotation Considered as elements of the right to a fair trial, the independence and 

impartiality of the court are directly enshrined in Art. Article 6 of the Convention for the 

Protection of Human Rights and Fundamental Freedoms also analyzes approaches to 

understanding judicial independence and impartiality in the jurisprudence of the 

European Court of Human Rights. 

Keywords: Right to a fair trial; European Court of Human Rights; European 

Convention; independence of the judiciary; impartiality of the court. 

 

KIRISH 

Sud-huquq tizimining samarali faoliyati zamonaviy demokratik davlatning hal 

qiluvchi omilidir. Shunday qilib, Rossiya Federatsiyasining Konstitutsiyaviy sudi odil sudlov 

o'zining tabiatiga ko'ra, adolat talablariga javob beradigan va huquqlarning samarali 

tiklanishini ta'minlagan taqdirdagina tan olinishi mumkinligini bir necha bor ta'kidlagan. 

Qonunchiligida adolatli sudlovning mazmunini ochib beradigan normalar yo'q. Biroq, 

adolatli sudlov talabi xalqaro huquqiy hujjatlarda, xususan, Inson huquqlari va asosiy 

erkinliklarini himoya qilish to'g'risidagi Evropa konventsiyasida (keyingi o'rinlarda 

Konvensiya, Yevropa konvetsiyasi deb yuritiladi)  ratifikatsiya qilingan holda mavjud. 

Rossiya Federatsiyasi uni amalga oshirish bo'yicha majburiyatlarni o'z zimmasiga olgan. 


